
Oura nuoi, chì s'odimo in sciù ra chiera

L(')aoda cose laodemmo;

Cose intro cuoe portemmo

Confermaro per cosa tanto vera

Pensæ vuoi, Signor caro,

Se in nuoi demmo gustaro;

Se tutti quenti à crio de sciabegotti

Demmo faseve Martiri devotti.



10.

Che chiù? cosa digh'oura d'avantaggio

Nuoeva à mì, da che tratto ra marinna,

De sciù ra fregatinna 

Stava à puinto tirando ro resaggio

Ro dì, che à questo grou

Serenissimo Duxe, fuissi asou

Quando à ro rebomba, che fæ ra valle

Dri tiri dre fortesse

Dre pubriche allegresse,

Pe re tanne dri scuoeggi da re spalle

Vì mì con questi oeggi

Giubila pe ri scuoeggi

Re Gritte, ri Cornetti, e ri Ronseggi

Balla, fa lo assì ri suoe conseggi

